
Annotatsiya: Mazkur maqolada maktabgacha yoshdagi bolalarning ijodiy qobiliyatlarini rivojlantirish jarayonida tarbi-
yachining kreativ faoliyati, pedagogik mahorati va innovatsion yondashuvlarining ahamiyati tahlil qilinadi. Ijodiy muhitni 
shakllantirish, interaktiv metodlardan foydalanish, o‘yin, san’at va muammoli vaziyatlar orqali bolalarning tasavvur va 
tafakkurini rivojlantirish masalalari yoritiladi. Shuningdek, tarbiyachining shaxsiy namunasi va kasbiy kompetensiyasi 
bolalar ijodkorligining muhim omili ekanligi asoslab beriladi.

Kalit so‘zlar: maktabgacha ta’lim, ijodiy qobiliyat, kreativlik, tarbiyachi, pedagogik mahorat, innovatsion metodlar, ijodiy 
muhit.
Abstract: This article analyzes the importance of the educator’s creative activity, pedagogical skills, and innovative 
approaches in the process of developing creative abilities in preschool children. It highlights the formation of a creative 
environment and the development of children’s imagination and thinking through interactive methods, games, art, and 
problem-based situations. Furthermore, the educator’s personal example and professional competence are substantiated 
as key factors in fostering children’s creativity.

Key words: preschool education, creative abilities, creativity, educator, pedagogical skills, innovative methods, creative 
environment.
Аннотация: В данной статье анализируется значение креативной деятельности воспитателя, его педагогиче-
ского мастерства и инновационных подходов в процессе развития творческих способностей детей дошкольного 
возраста. Освещаются вопросы формирования творческой среды, использования интерактивных методов, игр, 
искусства и проблемных ситуаций для развития воображения и мышления детей. Также обосновывается, что 
личный пример и профессиональная компетентность воспитателя являются важными факторами формирования 
детской креативности.

Ключевые слова: дошкольное образование, творческие способности, креативность, воспитатель, педагогиче-
ское мастерство, инновационные методы, творческая среда.

KIRISH
Zamonaviy globallashuv va raqamli transformatsiya sharoitida ta’lim tizimi oldida turgan eng muhim vazi-

falardan biri – ijodiy fikrlay oladigan, mustaqil qaror qabul qiladigan va innovatsion tashabbus ko‘rsatishga 
qodir shaxsni tarbiyalashdir. Jamiyat taraqqiyotining bugungi bosqichida inson kapitalining sifati, ayniqsa, yosh 
avlodning intellektual va kreativ salohiyati davlatning barqaror rivojlanish omili sifatida namoyon bo‘lmoqda. 
Shu nuqtayi nazardan, maktabgacha ta’lim bosqichi bolalar ijodiy qobiliyatlarini shakllantirish va rivojlantirish-
ning poydevor davri hisoblanadi.

Maktabgacha yosh davri bolaning psixik jarayonlari – tasavvur, tafakkur, nutq va emotsional sezgirlik jadal 
rivojlanadigan bosqichdir. Aynan shu davrda bola atrof-muhitni faol o‘zlashtiradi, o‘yin va ijodiy faoliyat orqali o‘z 
“men”ini anglay boshlaydi. Shuning uchun maktabgacha ta’lim tashkilotlarida bolalarning ijodiy qobiliyatlarini 
maqsadli rivojlantirish pedagogik jarayonning ustuvor yo‘nalishiga aylanishi zarur. Bu jarayonda tarbiyachining 
kreativ yondashuvi, innovatsion metodlardan foydalanishi va pedagogik mahorati hal qiluvchi ahamiyat kasb 
etadi. Shu bois maktabgacha ta’lim tashkilotlarida bolalarning ijodiy qobiliyatlarini aniqlash va rivojlantirishga 
qaratilgan innovatsion pedagogik yondashuvlarni joriy etish dolzarb ilmiy-amaliy masala hisoblanadi.

Jamiyat taraqqiyotining asosiy mezonlaridan biri – har tomonlama barkamol, mustaqil fikrlovchi va ijodkor 
shaxsni tarbiyalashdir. Yosh avlodni ma’naviy va intellektual jihatdan yetuk etib voyaga yetkazish davlat siyo-
satining ustuvor yo‘nalishlaridan biri sanaladi. Har bir mamlakatning iqtisodiy qudrati, ilm-fan taraqqiyoti va 
madaniy darajasi bevosita ta’lim tizimining sifati va samaradorligi bilan belgilanadi [1].

O‘zbekiston Respublikasida maktabgacha ta’lim tizimini takomillashtirish, innovatsion g‘oyalarni amali
yotga joriy etish, ayniqsa, maktabgacha bosqichdan boshlab ta’lim sifatini oshirish masalasiga alohida e’tibor 
qaratilmoqda. Prezidentimiz Shavkat Mirziyoyev maktabgacha ta’lim tizimining jamiyat hayotidagi o‘rni haqida 
shunday ta’kidlagan edi: “Maktabgacha ta’lim tizimining jamiyatimiz hayotidagi o‘rni va ahamiyatini hech narsa 
bilan o‘lchab bo‘lmaydi. Aynan maktabgacha ta’lim sohasiga bo‘lgan e’tibor mamlakatning ertangi taraqqiyoti 
uchun mustahkam zamin yaratadi” [2].

Mazkur fikrlar maktabgacha ta’lim bosqichining yosh avlod tafakkurini shakllantirishdagi strategik ahami-
yatini yaqqol namoyon etadi. Ayniqsa, bolalarning ijodiy qobiliyatlarini rivojlantirishda tarbiyachining kreativ roli 
muhim omil sifatida maydonga chiqadi.

MAVZUGA OID ADABIYOTLAR SHARHI
Ijodiy tafakkurni rivojlantirish masalasi jahon pedagogik va psixologik tadqiqotlarida keng o‘rganilgan. 

Amerikalik olim J. P. Guilford divergent fikrlash nazariyasini ishlab chiqib, ijodkorlikni noodatiy yechim topish 
qobiliyati bilan bog‘laydi. E. P. Torrance esa ijodiy fikrlashni baholash metodikasini ishlab chiqqan bo‘lib, ijod-
korlikni rivojlantirishning psixologik mexanizmlarini asoslab bergan [4].

L. S. Vygotskiyning madaniy-tarixiy rivojlanish nazariyasida esa bolaning ijodiy qobiliyati ijtimoiy muhit 
va kattalar bilan o‘zaro hamkorlik jarayonida shakllanishi ta’kidlanadi. “Yaqin rivojlanish zonasi” konsepsiyasi 
bolalarning mustaqil fikrlashga o‘tish jarayonida pedagogning yo‘naltiruvchi rolini belgilaydi [5].

Mahalliy tadqiqotchilar tomonidan ham maktabgacha ta’limda innovatsion yondashuvlar va ijodkor-
likni rivojlantirishga oid qator ilmiy ishlar olib borilgan. Xususan, interfaol metodlar, o‘yin texnologiyalari va 
STEAM yondashuvi bolalarning analitik hamda badiiy tafakkurini uyg‘un rivojlantirishga xizmat qilishi ilmiy 
asoslangan [6; 7].

Shuningdek, xalqaro tashkilotlar (UNESCO, UNICEF) tomonidan e’lon qilingan hisobotlarda maktabgacha 
yoshdan boshlab ijodiy faoliyatni qo‘llab-quvvatlash barqaror rivojlanish maqsadlarining ajralmas qismi sifatida 
e’tirof etilgan.

TADQIQOT METODOLOGIYASI
Mazkur tadqiqot maktabgacha yoshdagi bolalarning ijodiy qobiliyatlarini rivojlantirishda tarbiyachining 

kreativ rolini aniqlash va ilmiy asoslashga qaratildi. Tadqiqot metodologiyasi pedagogika, bolalar psixologi-
yasi hamda innovatsion ta’lim texnologiyalarining o‘zaro integratsiyasiga tayangan holda ishlab chiqildi. Unda 
shaxsga yo‘naltirilgan ta’lim tamoyili, faoliyatga asoslangan yondashuv va konstruktivistik pedagogik konsepsi-
yalar metodologik asos sifatida qabul qilindi.

Tadqiqot jarayonida bolaning ijodiy rivojlanishi ijtimoiy muhit, pedagogik sharoit va tarbiyachining kasbiy 
mahorati bilan uzviy bog‘liq jarayon sifatida ko‘rib chiqildi. Metodologik jihatdan bola ta’lim jarayonining faol 
subyekti sifatida talqin etildi, ya’ni uning mustaqil fikrlashi, tasavvuri va tashabbuskorligi asosiy o‘ringa qo‘yildi. 
Shu nuqtayi nazardan, tarbiyachining kreativ faoliyati bolalarda ijodiy tafakkurni faollashtiruvchi muhim omil 
sifatida tahlil qilindi.

Tadqiqotda tizimli yondashuv asosida maktabgacha ta’lim muhitida ijodiy qobiliyatlarni rivojlantirishga 
ta’sir etuvchi omillar kompleks ravishda o‘rganildi. Shuningdek, pedagogik jarayonni tahlil qilish, kuzatish, 
tajriba-sinov ishlari, suhbat va diagnostik metodlardan foydalanildi. Amaliy bosqichda innovatsion metodlar 
(muammoli vaziyatlar, loyihaviy faoliyat, o‘yin texnologiyalari, STEAM elementlari) qo‘llanilib, ularning bolalar 
ijodiy faolligiga ta’siri kuzatildi va natijalar qiyosiy tahlil qilindi.

Metodologik jihatdan tadqiqot nazariy va amaliy bosqichlarning uzviy bog‘liqligiga asoslandi. Nazariy tahlil 
orqali ijodiy qobiliyat va kreativlik tushunchalarining pedagogik mazmuni aniqlashtirildi, amaliy bosqichda esa 
tarbiyachining kreativ yondashuvi bolalarning mustaqil fikrlash, tasavvur va muammoni hal etish ko‘nikmalariga 
qanday ta’sir ko‘rsatishi empirik ravishda o‘rganildi.

Tadqiqotning ilmiy yondashuvi shundan iboratki, unda tarbiyachining kreativ roli faqat metodik vosita sifa-
tida emas, balki pedagogik jarayonning strategik omili sifatida talqin qilindi. Bu esa maktabgacha ta’limda ijodiy 
qobiliyatlarni rivojlantirishning samarali mexanizmlarini aniqlash va amaliy tavsiyalar ishlab chiqish imkonini 
berdi.

Maktabgacha yosh davri bolaning psixofiziologik, ijtimoiy va intellektual rivojlanishida tayanch bosqich 
hisoblanadi. Aynan ushbu davrda shaxsning asosiy sifatlari, dunyoqarashi, idrok jarayonlari hamda ijodiy tafak-
kurining dastlabki elementlari shakllana boshlaydi. Shu bois maktabgacha ta’lim tashkilotlarida bolalarning 
ijodiy qobiliyatlarini erta aniqlash, ularni rag‘batlantirish va izchil rivojlantirish pedagogik jarayonning ustuvor 
vazifalaridan biri sifatida qaraladi.

Bolalarning shaxsiy imkoniyatlarini yuzaga chiqarish jarayoni ijodiy tafakkur, tasavvur, mustaqil fikrlash, 
muammoli vaziyatlarda yechim topish hamda estetik didni shakllantirish bilan uzviy bog‘liqdir. Bunday rivoj
lanish faqat an’anaviy reproduktiv metodlar asosida emas, balki innovatsion pedagogik texnologiyalar va 
zamonaviy ta’limiy yondashuvlar orqali samarali tashkil etilishi mumkin [8].

1-rasm: Maktabgacha yoshdagi bolalarning ijodiy qobiliyatlarini rivojlantirishda tarbiyachining kreativ roli va 
zamonaviy pedagogik yondashuvlar modeli

O‘zbekiston ta’lim tizimida amalga oshirilayotgan tub islohotlar maktabgacha ta’lim mazmunini yangi-
lash va boyitishni taqozo etmoqda. Endilikda tarbiyachidan nafaqat bilim berish, balki bolalarning tafakkurini 
faollashtirish, ularning ijodiy va analitik salohiyatini rivojlantirish talab etilmoqda. Bu jarayonda tarbiyachining 
kreativ yondashuvi hal qiluvchi omil hisoblanadi. Pedagogning yangicha fikrlashi, innovatsion loyihalarni ishlab 
chiqishi va ta’lim jarayoniga integratsiya qilishi bolalarda ijodkorlikni shakllantirishning muhim sharti sifatida 
namoyon bo‘ladi.

Mashg‘ulot jarayonlarini mazmunan boyitish, ularni jonlantirish va bolalarni faol ishtirokchi sifatida jalb etish 
hozirgi ta’lim texnologiyalarining asosiy tamoyiliga aylangan. Xususan, muammoli vaziyatlar, o‘yin texnologi-
yalari, loyihaviy ta’lim hamda axborot-kommunikatsiya vositalaridan foydalanish bolalarda mustaqil fikrlashni 
rivojlantirishga xizmat qiladi. STEAM yondashuvi esa ilmiy va badiiy tafakkurni uyg‘un holda rivojlantirish 
imkonini beradi. Amaliy tajribalar, konstruktorkilik faoliyati, tasviriy san’at va matematik topshiriqlar orqali bola 
bir vaqtning o‘zida analitik hamda estetik idrokni shakllantiradi. Bu jarayonda tarbiyachi tashkilotchi va yo‘nal-
tiruvchi sifatida faoliyat yuritadi [9].

Shuningdek, TRIZ texnologiyasi (ixtirochilik muammolarini hal qilish nazariyasi) bolalarda noodatiy fikrlash 
va muammoli vaziyatlarda kreativ yechim topish ko‘nikmalarini rivojlantirishga xizmat qiladi. Ushbu yondashuv 
bolani izlanishga, tashabbuskorlikka va yangilik yaratishga undaydi. Pedagog TRIZ elementlaridan foydalan
gan holda bolalarning qidiruv faolligini kuchaytiradi, ularni “har bir vaziyatda ijodkorlik” tamoyiliga asoslangan 
fikrlashga yo‘naltiradi [10].

Ijodiy qobiliyat – bu yangi g‘oya, tasvir yoki faoliyat mahsulini yaratishga intilish, intellektual va emotsional 
faollikning uyg‘unlashgan ko‘rinishidir. Psixologik tadqiqotlar shuni ko‘rsatadiki, ijodkorlik divergent fikrlash, 
tasavvur va ichki motivatsiya bilan chambarchas bog‘liq [8]. Maktabgacha yoshda bola o‘yin, musiqa, dramatik 
ifoda va tasviriy faoliyat orqali o‘z dunyoqarashini namoyon etadi. Shu sababli mazkur faoliyat turlarini maqsadli 
va tizimli tashkil etish ijodiy qobiliyatlarning shakllanishida muhim ahamiyat kasb etadi.

Innovatsion yondashuvlarning samaradorligi ko‘p jihatdan ta’lim muhitiga bog‘liq. Ijodiy muhitda bola o‘z 
fikrini erkin ifoda etadi, xatolardan qo‘rqmaydi va tashabbus ko‘rsatishga intiladi. Tarbiyachi esa bu jarayonda 
motivator, maslahatchi va ilhomlantiruvchi sifatida namoyon bo‘ladi. U bolalarning har bir g‘oyasiga hurmat 
bilan yondashib, individual qobiliyatlarini qo‘llab-quvvatlash orqali ijobiy pedagogik muhit yaratadi.

Shunday qilib, maktabgacha yoshdagi bolalarning ijodiy qobiliyatlarini rivojlantirishda zamonaviy peda-
gogik texnologiyalarni joriy etish va tarbiyachining kreativ kompetensiyasini oshirish strategik ahamiyat kasb 
etadi. Bu jarayon nafaqat bolaning shaxs sifatida kamol topishiga, balki jamiyatning intellektual va madaniy 
taraqqiyotiga ham bevosita ta’sir ko‘rsatadi(1-rasm).

XULOSA VA TAKLIFLAR
Maktabgacha yosh davri bolada ijodiy tafakkur, tasavvur va mustaqil fikrlash ko‘nikmalari shakllanadigan 

eng muhim bosqich hisoblanadi. Mazkur tadqiqot natijalari shuni ko‘rsatadiki, bolalarning ijodiy qobiliyatlarini 
rivojlantirish jarayoni tasodifiy emas, balki maqsadli, tizimli va pedagogik jihatdan puxta tashkil etilgan faoliyatni 
talab qiladi. Ayniqsa, tarbiyachining kreativ roli bu jarayonda hal qiluvchi omil sifatida namoyon bo‘ladi.

Tarbiyachi nafaqat bilim beruvchi, balki ijodiy muhit yaratuchi, bolalarda tashabbus va erkin fikrlashni 
rag‘batlantiruvchi shaxsdir. Uning innovatsion yondashuvlardan foydalanishi, o‘yin, loyihaviy faoliyat, muammoli 
vaziyatlar va integratsiyalashgan ta’lim metodlarini qo‘llashi bolalarning intellektual hamda estetik salohiya-
tini rivojlantirishga xizmat qiladi. Kreativ pedagog o‘z faoliyatida bolalarning individual xususiyatlarini inobatga 
olgan holda, har bir bolaning ichki imkoniyatlarini ochishga intiladi.

Tahlillar shuni ko‘rsatadiki, maktabgacha ta’limda zamonaviy pedagogik texnologiyalarni qo‘llash bolalarda 
mustaqil qaror qabul qilish, muammoni hal etish, tasavvur kengligi va ijodiy yondashuvni shakllantirishga sama-
rali ta’sir ko‘rsatadi. Biroq bu texnologiyalarning natijadorligi, avvalo, tarbiyachining kasbiy kompetensiyasi, 
metodik tayyorgarligi va kreativ tafakkuriga bog‘liqdir.

Shu asosda quyidagi takliflarni ilgari surish mumkin:

1.	 Maktabgacha ta’lim tashkilotlarida tarbiyachilarning kreativ kompetensiyasini rivojlantirishga qaratilgan 
malaka oshirish dasturlarini takomillashtirish.

2.	 Ta’lim jarayoniga innovatsion metodlarni (muammoli ta’lim, STEAM elementlari, loyihaviy faoliyat, ijodiy 
o‘yin texnologiyalari) tizimli ravishda integratsiya qilish.

3.	 Har bir guruhda ijodiy muhitni shakllantirish, bolalarning erkin fikr bildirishi va tashabbus ko‘rsatishi uchun 
pedagogik sharoit yaratish.

Е 4.	 Ota-onalar bilan hamkorlikni kuchaytirish orqali ijodiy rivojlanishning uzluksizligini ta’minlash.

5.	 Bolalarning ijodiy salohiyatini aniqlash va monitoring qilish uchun diagnostik vositalarni amaliyotga joriy 
etish.

Xulosa qilib aytganda, maktabgacha yoshdagi bolalarning ijodiy qobiliyatlarini rivojlantirish pedagogik 
jarayonning markaziy vazifalaridan biridir. Ushbu jarayonda tarbiyachining kreativ roli ta’lim samaradorligini 
belgilovchi asosiy omil sifatida namoyon bo‘ladi. Innovatsion yondashuvlarga tayangan holda tashkil etilgan 
ta’lim muhiti bolalarda erkin tafakkur, tashabbuskorlik va ijodkorlikni shakllantirish orqali kelajakda barkamol 
shaxsni tarbiyalashga zamin yaratadi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

